
Á Á agramaṇimālāstōtram Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

santaḥ śrīraṅgapṛthvīśacaraṇatrāṇaśēkharāḥ Á
jayanti bhuvanatrāṇapadapaṅkajarēṇavaḥ Á Á 1.1 Á Á
vandē viṣṇupadāsaktaṃ tamṛṣiṃ tāñca pādukām Á
yathārthā śaṭhajitsaṃjñā maccittavijayādyayōḥ Á Á 2.1 Á Á
vandē tad raṅganāthasya mānyaṃ pādukayōryugam Á
unnatānāmavanatiḥ natānāṃ yatra cōnnatiḥ Á Á 3.1 Á Á
bhajāmaḥ pādukē ! yābhyāṃ bharatasyāgrajastadā Á
prāyaḥ pratiprayāṇāya prāsthānikamakalpayat Á Á 4.1 Á Á
praśastē rāmapādābhyāṃ pādukē paryupāsmahē Á
ānṛśaṃsyaṃ yayōrāsīt āśritēṣvanavagraham Á Á 5.1 Á Á
adhīṣṭē pādukā sā mē yasyāḥ sākētavāsibhiḥ Á
anvayavyatirēkābhyām anvamīyata vaibhavam Á Á 6.1 Á Á
pāhi naḥ pādukē ! yasyāḥ vidhāsyan abhiṣēcanam Á
ābhiṣēcanikaṃ bhāṇḍaṃ cakrē rāmaḥ pradakṣiṇam Á Á 7.1 Á Á
abhiṣēkōtsavāttasmāt yasyā niryātanōtsavaḥ Á
atyaricyata tāṃ vandē bhavyāṃ bharatadēvatām Á Á 8.1 Á Á

namastē pādukē ! puṃsāṃ saṃsārārṇavasētavē Á
yadārōhasya vēdāntā vandivaitālikāḥ svayam Á Á 9.1 Á Á
śaurēḥ śṛṅgāracēṣṭānāṃ prasūtiṃ pādukāṃ bhajē Á
yāmēṣa bhuṅktē śuddhāntāt pūrvaṃ paścādapi prabhuḥ Á Á 10.1 Á Á
agratastē gamiṣyāmi mṛdnantī kuśakaṇṭakān Á
iti sītā’pi yadvṛttim iyēṣa praṇamāmi tām Á Á 11.1 Á Á
śaurēḥ sañcārakālēṣu puṣpavṛṣṭirdivaścyutā Á
paryavasyati yatraiva prapadyē tāṃ padāvanīm Á Á 12.1 Á Á
pāntu vaḥ padmanābhasya pādukākēḻipāṃsavaḥ Á
ahalyādēhanirmāṇaparyāyaparamāṇavaḥ Á Á 13.1 Á Á
śrutīnāṃ bhūṣaṇānāṃ tē śaṅkē raṅgēndrapādukē ! Á
mithaḥ saṅgharṣasañjātaṃ rajaḥ kimapi śiñjitam Á Á 14.1 Á Á
udarciṣastē raṅgēndra pādāvani ! bahirmaṇīn Á
antarmaṇiravaṃ śrutvā manyē rōmāñcitākṛtīn Á Á 15.1 Á Á
mukhabāhūrupādēbhyō varṇān sṛṣṭavataḥ prabhōḥ Á
prapadyē pādukāṃ ratnaiḥ vyaktavarṇavyavasthitim Á Á 16.1 Á Á
prapadyē raṅganāthasya pādukāṃ padmarāgiṇīm Á
padaikaniyatāṃ tasya padmavāsāmivāparām Á Á 17.1 Á Á
baddhānāṃ yatra nityānāṃ muktānāmīśvarasya ca Á
pratyakṣaṃ śēṣaśēṣitvaṃ sā mē siddhyatu pādukā Á Á 18.1 Á Á
vandē gārutmatīṃ vṛttyā maṇistōmaiśca pādukām Á
yayā nityaṃ tuḻasyēva haritattvaṃ prakāśyatē Á Á 19.1 Á Á

hariṇā harinīlaiśca pratiyatnavatīṃ sadā Á
ayatnalabhyanirvāṇām āśrayē maṇipādukām Á Á 20.1 Á Á
śaurēḥ śuddhāntanārīṇāṃ vihāramaṇidarpaṇam Á
prasattēriva saṃsthānaṃ padatrāṇamupāsmahē Á Á 21.1 Á Á
kalyāṇaprakṛtiṃ vandē bhajantīṃ kāñcanaśriyam Á
padārhāṃ pādukāṃ śaurēḥ pada ēva nivēśitām Á Á 22.1 Á Á
sṛṣṭāṃ bhūmāvanantēna nityaṃ śēṣasamādhinā Á
ahaṃ sambhāvayāmi tvām ātmānamiva pādukē ! Á Á 23.1 Á Á
prapadyē pādukārūpaṃ praṇavasya kalādvayam Á
ōtaṃ mitamidaṃ yasmin anantasyāpi tatpadam Á Á 24.1 Á Á
aṇōraṇīyasīṃ viṣṇōḥ mahatō’pi mahīyasīm Á
prapadyē pādukāṃ nityaṃ tatpadēnaiva sammitām Á Á 25.1 Á Á
udagrayantrikāṃ vandē pādukāṃ yannivēśanāt Á
uparyapi padaṃ viṣṇōḥ pratyādiṣṭaprasādhanam Á Á 26.1 Á Á
sūcayantīṃ svarēkhābhiḥ anālēkhyasarasvatīm Á
alēkhanīyasaundaryām āśrayē śauripādukām Á Á 27.1 Á Á
kalāsu kāṣṭhāmātiṣṭhan bhūmnē sambandhināmapi Á
pādukā raṅgadhuryasya bharatārādhyatāṃ gatā Á Á 28.1 Á Á
vidhau pravṛttē yaddravyaṃ guṇasaṃskāranāmabhiḥ Á
śrēyaḥ sādhanamāmnātaṃ tatpadatraṃ tathā’stu mē Á Á 29.1 Á Á
pratiṣṭhāṃ sarvacitrāṇāṃ prapadyē maṇipādukām Á
vicitrajagadādhārō viṣṇuryatra pratiṣṭhitaḥ Á Á 30.1 Á Á

prapadyē pādukāṃ dēvīṃ paravidyāmiva svayam Á
yāmarpayati dīnānāṃ dayamānō jagadguruḥ Á Á 31.1 Á Á
upākhyātāṃ tathātvēna vasiṣṭhādyairmaharṣibhiḥ Á
upāyaphalayōḥ kāṣṭhām upāsē rāmapādukām Á Á 32.1 Á Á

Á Á iti śrīkavitārkikasiṃhasya sarvatantrasvatantrasya

śrīmadvēṅkaṭanāthasya vēdāntācāryasya kṛtiṣu

śrīraṅganāthapādukāsahasrē agramaṇimālāstōtraṃ samāptam Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

